
Куннинг 
муҳим 

воқеалари

Ўзбекистон Республи-
каси Президенти Шавкат 
Мирзиёев 30 август куни 
Беларусь Республикаси 
Президенти Александр 
Лукашенко билан телефон 
орқали мулоқот қилди.

Суҳбат аввалида дав-
латимиз раҳбари Бела-
русь Президентини юби-
лей билан самимий қутлаб, 
унга мустаҳкам соғлиқ ва 
катта ютуқлар, дўст Бе-
ларусь халқига фаровонлик 
ва равнақ тилади.

Президент Шавкат 
Мирзиёевнинг фармонла-
рига мувофиқ, Ўзбекистон 
Республикаси мустақилли-
гининг ўттиз уч йиллиги му-
носабати билан турли соҳа-
лар вакиллари фахрий ун-
вонлар, орден ва медаллар 
билан мукофотланган эди.

30 август куни Кўк-
саройда ушбу мукофот-
ларни топшириш маро-
сими бўлди.

Шавкат Мирзиёев бар-
чани аввало Мустақиллик 
байрами билан, йиғилган-
ларни давлатимизнинг юк-
сак мукофотлари билан таб­
риклади.

Ўзбекистон ташқи 
ишлар вазири Бахтиёр 
Саидов БМТ Аҳолишунос-
лик жамғармаси (UNFPA)
нинг Ўзбекистондаги дои-
мий вакили Нигина Абас-
задени қабул қилди.

Ўзбекистон элчиси 
Равшан Усмонов Брита-
ниянинг Ҳэмпшир граф-
лиги Савдо палатаси раиси 
Росс МакНелли билан 
учрашув ўтказди.

Паркент туманида 
жойлашган «Кумушкон» 
маҳалласи ҳудуди яқинида 
йўл қурилиши жараёнида 
қадимги даврга оид қабр 
қолдиқлари аниқланди. 
Бирламчи ўрганишлар нати-
жасида ушбу ҳудуддан суяк 
бўлаклари ҳамда кучли занг­
лаган темир қилич топилди. 
Бу ҳақда Маданий мерос 
агентлиги маълум қилди.

Бухоро вилояти ҳокими 
Ботир Зарипов Корея-
нинг Геонгсангбук-до ви-
лояти вице-губернатори 
Ким Ҳак Хонг бошчили-
гидаги делегация билан 
учрашди.

нималар 
ўзгаради?

Ўзбекистон қонунчили-
гида 2024 йилнинг 1 сен-
тябридан бошлаб бир қа-
тор ўзгаришлар бўлиши 
кутиляпти. Хусусан:

1сентябрдан

Ов қилишнинг янги тар-
тиби белгиланмоқда.

Қашқадарё ва Сурхондарё 
вилоятларида тажриба-си-
нов тариқасида умумий ўрта 
таълим мактабларига олис 
ҳудудлардан қатнайдиган 
ўқувчилар учун аутсорсинг 
асосида бепул автобуслар 
қатнови йўлга қўйилади. 

Ихтисослаштирилган 
спорт мактаблари ходим-

ларига ҳар ойлик 100 фоиз-
гача устама тўлаш тар-

тиби жорий этилади.

Тошкент шаҳрида жа-
моат транспорти ҳаракати 
ҳақида ахборот берувчи, шу-

нингдек, шошилинч тезкор 
хизматлар бўйича аҳолининг 

чақирувларини қабул қилиш 
ва уларни тезкор равишда 

қайта ишлаш бўйича «112» 
ягона марказлашган диспет-
черлик хизмати фаолиятини 

республиканинг барча ҳу-
дудларида босқичма-босқич 
ташкил этиш бўйича нор-

матив-ҳуқуқий ҳужжат ло­
йиҳаси ишлаб чиқилади. 

2024 йил 1 сентябрдан 
менежерлик сертифика-
тига эга қуйидаги раҳбар хо-
димларга ушбу сертификат-
нинг амал қилиш муддати 
давомида лавозим маошига 
ҳар ойлик қўшимча устама-
лар тўланади:

– мактаб директорла-
рига – 50 фоиз;

– мактаб директори 
ўринбосарларига – 30 фоиз. 

Франция мезбонлик қилаётган 
XVII ёзги Паралимпия ўйинларида 
ҳамюртимиз Асила Мирзаёрова 
олтин медални қўлга киритди.

Асила аёллар ўртасидаги енгил ат-
летика баҳсларининг узунликка сакраш 
беллашувларида (Т11 класс) дастлабки 
уринишдаёқ 5,22 метр натижа қайд 
этиб, барча рақибларидан ўзиб кетган 
бўлса, бешинчи уринишда 5,24 метр на-
тижа билан ўз рекордини яна янгилади. 
Ва яна...

Шуниси қувончлики, паралимпиячи-
миз 1996 йилги Атланта Паралимпия ўй-
инларида испаниялик Ортиз томонидан 
5 метру 7 сантиметр натижа билан ўрна-
тилган рекордни янгилади.

Офарин! Раҳмат сенга Асила!

Пенсия ва 
нафақалар 

миқдори 15 фоизга 
оширилади. 

Бунда:
– пенсияни ҳисоблаш-

нинг базавий миқдори – 
ойига 428 000 сўм;

– ёшга доир энг кам 
пенсия миқдори – ойига 
834 000 сўм;

– ногиронлик пенсия­
ларининг энг кам миқ-
дори – ойига 920 000 сўм 
этиб белгиланди.

Шунингдек:
Жаҳон брендлари би-

лан ҳамкорлик қилган 
ишлаб чиқарувчилар қўл-
лаб-қувватланади.

ФахрБАРАКАЛЛА, 
АСИЛА!

Ўзбекистон касаба уюшмалари Федерацияси ташаббуси билан бухоролик 
100 нафар аёлнинг Тошкентга саёҳати ташкил этилди >>> 2

САМИМИЯТ ВА МАМНУНИЯТ ИФОДАСИ

ИНСОНПАРВАРЛИКНИНГ  
ЮКСАК  НАМУНАСИ    

Ўзбекистон Республикаси Президенти Шавкат Мирзиёев энг 
азиз умуммиллий байрамимиз – Ватанимиз мустақиллиги эълон 
қилинганининг ўттиз уч йиллигини нишонлаш арафасида давла-
тимиз томонидан олиб борилаётган гуманистик сиёсатнинг ама-
лий тасдиғи сифатида «Жазо муддатини ўтаётган, қилмишига 
чин кўнгилдан пушаймон бўлган ва тузалиш йўлига қатъий 
ўтган бир гуруҳ шахсларни афв этиш тўғрисида»ги Фар-
монни имзолади.

Фармонга мувофиқ, Ўзбекистон Республикаси Конституция-
сининг 109-моддаси 23-бандига асосан жазо муддатини ўтаётган 
ҳамда қилмишига чин кўнгилдан пушаймон бўлган ва тузалиш йў-
лига қатъий ўтган 522 нафар шахс афв этилди.

Афв этилган шахсларнинг 159 нафари асосий жазодан озод 
этилди, 303 нафари жазони ўташ муддатидан илгари шартли озод 
қилинди, 60 нафарининг озодликдан маҳрум этиш жазоси ен-
гилроқ жазо билан алмаштирилди. 

Афв этилганларнинг  ​19 нафарини чет эл фуқаролари, 56 на-
фарини аёл, 25 нафарини 60 ёшдан ошган эркаклар, 233 нафа-
рини ёшлар (шулардан, 1 нафари вояга етмаган) ҳамда 27 нафа-
рини тақиқланган ташкилотлар фаолиятида қатнашган шахслар 
ташкил этади.

Фармон ижроси юзасидан афв этилган шахсларни оиласи ва 
яқинлари бағрига қайтариш, ижтимоий ҳаётга мослашиб, фой-
дали меҳнат билан шуғулланишлари, соғлом турмуш тарзини 
йўлга қўйиб, жамиятда муносиб ўрин топишлари учун уларга кў-
мак бериш бўйича масъул вазирлик ва идораларга тегишли топ-
шириқлар берилди.

3-саҳифада ўқинг

ТИЛДА, ИШДА, 
ҒОЯЛАРДА ВА 

ЮРАКДА БИРЛИК
Марказий Осиёда бу сари 

муҳим қадамлар ташланмоқда

УЙҒОНАЁТГА

АРСЛОН
... Мен айни дамда минтақанинг геосиёсий манзараси, бугунги кун-

даги мавқеи борасида батафсил тўхталмоқчи эмасман. Ҳозир айни 

жараёнларга бевосита таъсир этиш қувватига эга бўлган, сиёсатчи-

лар тили билан айтганда, ҳақли маънода минтақанинг геосиёсий 

акторига айланиб бораётган Янги Ўзбекистонимизнинг дадил қа-

дамлари, кундан-кун ошиб, юксалаётган халқаро имижи бораси-

даги мухтасар фикрларим билан ўртоқлашмоқчиман.

Очиғи, мени бугун айтмаса бўлмайдиган, юрагимни тўлқинланти-

риб юборган қувончли воқеалар ёзишга ундади, қўлимга қалам 

олишга мажбур этди десам, тўғри гапни айтган бўламан. 

3

УЛАР 

БИЗНИНГ 

ҒУРУРИМИЗ! – 
Шавкат Мирзиёев

спортчиларимизнинг Париж 

Олимпиадасидаги улкан тарихий 

зафарлари билан бутун халқимизни 

табриклади

Давлатимиз раҳбари аввало спортчиларимизнинг Па-

риж Олимпиадасидаги улкан тарихий зафарлари билан 

бутун халқимизни чин қалбдан табриклади.

– Токио Олимпиадасидан кейин яхши ният 

билан топ-15 га кирамиз деб, олдимизга катта 

мақсад қўйган эдик. 208 та давлат вакиллари 

қатнашган мусобақада спортчиларимиз  юк-

сак матонат, маҳорат ва ирода кўрсатиб, 

дунё  да 13-ўрин, Осиёда 4-ўрин, туркий, мусул-

мон ва МДҲ давлатлари орасида 1-ўринни эгал-

лади. Бир йўла 3 нафар спортчимиз «икки карра 

олимпия чемпиони», деган юксак шарафли 

номга сазовор бўлди.

Бу Янги Ўзбекистон ёшлари нимага қодир 

эканини бутун дунёга кўрсатиб, уларнинг 

натижалари тарихимизда зарҳал ҳарфлар 

билан муҳрланди.  

Барча спортчиларимиз, уларнинг ота- 

оналари, устоз ва мураббийлари Янги Ўзбе-

кистоннинг чинакам қаҳрамонларидир! Улар 

билан ҳар қанча фахрлансак арзийди, улар 

бизнинг ғуруримиз, – деди Президент.

ЯНГИ ЎЗБЕКИСТОННИНГ 

ЧИН ҚАҲРАМОНЛАРИ

Президент Шавкат Мирзиёев раислигида

12 август куни туманларни иқтисодий 

ривожлантириш, муқобил энергия манбаларини 

жорий этиш ҳамда саноат корхоналари учун 

жозибадор шароитлар яратиш чора-тадбирлари 

бўйича видеоселектор йиғилиши ўтказилди.

мақсад қўйган эдик. 208 та давлат вакиллари 

қатнашган мусобақада спортчиларимиз  юк-

сак матонат, маҳорат ва ирода кўрсатиб, 

дунё  да 13-ўрин, Осиёда 4-ўрин, туркий, мусул-

мон ва МДҲ давлатлари орасида 1-ўринни эгал-

лади. Бир йўла 3 нафар спортчимиз «икки карра 

олимпия чемпиони», деган юксак шарафли 

номга сазовор бўлди.
Бу Янги Ўзбекистон ёшлари нимага қодир 

эканини бутун дунёга кўрсатиб, уларнинг 

натижалари тарихимизда зарҳал ҳарфлар 

билан муҳрланди.  
Барча спортчиларимиз, уларнинг ота- 

оналари, устоз ва мураббийлари Янги Ўзбе-

кистоннинг чинакам қаҳрамонларидир! Улар 

билан ҳар қанча фахрлансак арзийди, улар 

бизнинг ғуруримиз, – деди Президент.ЯНГИ ЎЗБЕКИСТОННИНГ 

ЧИН ҚАҲРАМОНЛАРИ

Президент Шавкат Мирзиёев раислигида

12 август куни туманларни иқтисодий 

ривожлантириш, муқобил энергия манбаларини 

жорий этиш ҳамда саноат корхоналари учун 

жозибадор шароитлар яратиш чора-тадбирлари 

бўйича видеоселектор йиғилиши ўтказилди.

Анқара Инқироз ва сиёсий тадқиқотлар 
маркази директори, профессор 

Меҳмет Сейфитдин ЭРОЛ билан суҳбат

27 август. Тошкент марказий 
вокзали. Соат эрталабки 8:00. Ўз-
бекистон касаба уюшмалари Фе-
дерацияси ташаббуси билан Бу-
хородан пойтахтга саёҳат учун 
отланган 100 нафар аёлни кутиб 
олдик.

100 нафар аёлки, бир умр да-
ладан бери келмаган. То «Темир 
дафтар», «Аёллар дафтари» жо-
рий этилмагунча уларни «ҳо-
линг не», деб биров йўқламаган. 
Ўз ёғига ўзи қовурилиб, оғир 
меҳнатдан роҳат топишга интил-
ган, содда, оқкўнгил опа-сингил-
лар. 

Бирининг моддий аҳволи танг. 
Яна бирининг бошқа дарди бор. 
Бошқаси рўзғор юкини нимжон 
жуссасига ортганча жажжи жу-
жуқларининг ғамида, хуллас, 
ўзига-да қарашга, рисоладагидек 
яшашга иложи, имкони йўқ улар-
нинг.

Кейинги йилларда аёллар 
муаммосини ўрганиш, уларни 
ҳар томонлама қўллаб-қувватлаш 
давлат сиёсати даражасига кўта-
рилди. Ўзбекистон касаба уюш-
малари Федерацияси раҳбарияти 
бошчилигидаги мутасаддилар ҳу-
дудларда, маҳаллабай, хонадон-
бай юриб, хотин-қизлар билан му-
лоқот қилди. Бунинг натижасида 
миллионлаб аёлларнинг мушкули 
ариди.

Бухоролик меҳмонлар ора-
сида Фароғат Эргашова ҳам бор. 
Эсини танибдики, пахта даласи-
дан бери келмади. Емиш-ичмиши 
пахта чопиғи, терим ва кунлик 
ишлар ортидан келган даромад 
эвазига бўлди. Беш нафар қизни 

ҳалол меҳнат ортидан ўқитди. 
Жой-жойига узатди.

– Қишлоқ аёлига ўзи иста-
ган пайт саёҳатга чиқиш қаёқда 
дейсиз, – дейди онахон. – Вақт 
топилса, маблағ бўлмайди, пул 
бўлса, вақт топилмайди. Кези 
келса, бола-чақа, рўзғордан ор-
тиб, ўзингизга тузукроқ ҳам қа-
ролмайсиз. Шукур, меҳнатларим 
зое кетмади. Мана, яхши инсон-
лар кўмаги билан шундай гўзал 
лаҳзаларни бошдан ўтказяпмиз. 
Мутасаддиларга катта раҳмат. 

Бухоролик меҳмонлар саё­
ҳат дастури доирасида «Ғалаба 

боғи», Ҳазрати Имом мажмуаси, 
«Янги Ўзбекистон боғи»да бў-
лишди.

Айниқса, «Magic City» кўнгил­
очар боғи, Юнусобод туманида 
жойлашган телеминорада таш-
кил этилган байрамона оқшом 
тадбири, «Даблдекер» туристик 
автобусида пойтахт кўчалари 
бўйлаб қилинган саёҳат улар 
учун унутилмас дамларни тор-
тиқ этди.

«Янги Ўзбекистон боғи»да 
ҳам уларнинг қувонч тўла ҳай-
ратли лаҳзалари давом этди. 
Онахонлар, хотин-қизлар қисқа 

вақт ичида яратилган шундай 
гўзаллик, яшиллик, кўнгилга 
хуш ёқувчи баҳаво манзарадан 
завқланишди.

– Саёҳатга вилоятимиздан 
узоқ йиллардан бери далада, од-
дий ишларда меҳнат қилиб ке-
лаётган пиллачи, пахтакор, бри-
гадир, теримчи аёллардан 100 
нафари жалб этилган, – дейди Бу-
хоро вилояти ҳокими ўринбосари, 
оила ва хотин-қизлар масалалари 
бўйича бошқарма бошлиғи Фе-
руза Ибрагимова. – Тўғрисини 
айтсам, кечадан буён уларнинг 
қувончи, хурсандчилиги ичига 

сиғмаяпти. Ўзим ҳам улар билан 
баробар ҳаяжондаман. Бу боғни 
расмий байрамларда, тадбир-
ларда телевизор орқали кўрган-
дик. Бу жойни ўз кўзимиз билан 
кўриб турганимиздан хурсанд-
миз.

Кейинги йилларда юртимизда 
хотин-қизларни қўллаб-қувват-
лашга катта эътибор қаратил­
япти. Уларга кенг имтиёзлар бе-
риляпти. Бу саёҳатимиз ҳам улар-
нинг кичик бир кўриниши. Мана 
шундай тинч ва гўзал замонда 
яшаётганимиз шукронасини 
чуқур ҳис қилиш имконини берди.

Сафар асноси аёллар Бўстон-
лиқ тумани сари йўлга чиқишди. 
Сўлим, гўзал масканларда ҳордиқ 
чиқариб, энг хушманзара жойда 
бунёд этилган «Чиноркент» дор 
йўлида экскурсия қилишди, эсда-
лик учун суратга тушишди.

«Севарсой» санаторийсига 
ташриф ҳам меҳмонларни жуда 
қувонтирди. Гўзал табиат, тоза 
ҳаво, санаторий ҳудудидаги 
ажойиб декорациялар хотин-қиз-
лар қалбига бир умрлик ўрнашиб 
қолди. Кечки вақтда сиҳатгоҳни 
куй-қўшиқлар навоси тутди. Аёл-
лар тўкин дастурхон атрофида 
рақсга тушишди, санъаткорларга 
жўр бўлишди. Уларнинг кўзла-
рида акс этган беғуборлик, шук­
роналик, ёниб турган қувончни 
кўриб, бу туйғулар бардавом бў-
лишини тиладик.

Гулруҳбегим ОДАШБОЕВА,
Эъзоза УМРЗОҚОВА 

(фото),
«Ishonch» мухбирлари

– Бу каби тадбирлар йил бошидан бери 
бир неча марта ташкил этилди, – дейди 
«Касаба сайр» шўъба корхонаси туризм 
ташкилотчиси Нуриддин Бурхонов. – Унга 
юртимиздан шу кунга қадар уч юзга яқин 
сайёҳларни жалб этдик. 

Қайд этиш лозимки,  сайёҳлик дастури 
Иссиқкўл сувида чўмилиш, тоғларга саё­
ҳат қилиш, теплоходда сайр, Григорий да-
расига саёҳат, ўтовда дам олиш ва санато-

рийда даволаниш, овқатланиш ва ҳоказо 
хизматларни ўз ичига олади. Кўрсатила-
ётган хизматлар эса дам олувчиларга ман-
зур бўлганини уларнинг сўзларидан би-
лиш мумкин. 

– Ёшим 83 да, – дейди бухоролик Саъ-
дулло Абдуллоев. – Агрономликдан на-
фақага чиққанман. Иссиқкўлга келиш 
ҳақида анчадан бери ўйлаб юрган эдим. 
Ташкилотчилардан миннатдормиз. 

– Яхши дам – меҳнатга ҳамдам, – дейди 
Гулчеҳра Раззоқова. – Касбим тақозоси би-
лан, тиғиз вақт менга анчадан бери дам 
олиш учун вақт қолдирмаётган эди. Бугун 
Федерация ташаббуси билан ташкил этил-
ган саёҳат иштирокчилари сафида эканим-
дан, дам олиш имконияти тақдим этилга-
нидан мамнун бўлдим. 

– Мусаффо табиат, тоза ҳаводан ми-
риқиб баҳра олдик, – дейди тадбир ишти-

рокчиларидан яна бири Маърифат Ҳо-
диева. – Минг дардга даво саналган Ис-
сиқкўлнинг илиқ сувида деярли ҳар куни 
чўмилиб, тиббий хизматлардан фойдалан-
дик.

Мароқли ҳордиқ чиқарган иштирок-
чилар яхши кайфият билан ватанга қай-
тишди. 

Дилдора ИБРОҲИМОВА 
«ISHONCH»

Пастдарғом тумани тиббиёт бирлашмаси 
касаба уюшма қўмитаси

Табрик

Давлат муассасалари ва жамоат хизмати ходимлари 
касаба уюшмаси Самарқанд вилояти кенгаши

Азиз юртдошлар!
Барчангизни қутлуғ айём билан табриклаймиз!

Ҳаётингизнинг ҳар бир куни меҳр, шоду хуррамлик ва янги зафарларга тўлсин, 
амалга ошираётган эзгу ишларингиз эса

 Янги Ўзбекистон шон-шуҳратини
юксалтиришга хизмат қилсин! 

Барча юртдошларимизни, шу жумладан, халқимиз саломатлиги 
йўлида фидокорона меҳнат қилаётган тиббиёт ходимларини жонажон 
Ўзбекистонимизнинг Мустақиллик байрами билан муборакбод этади.

Сизларга мустаҳкам соғлиқ, улкан оилавий бахт, тинчлик, 
тотувлик, ҳамжиҳатлик ва фаровонлик тилаймиз. 

Ватанимиз осмони мудом мусаффо, ҳаётимиз янада фаровон, 
истиқлолимиз боқий бўлсин!

Ташаббус

САМИМИЯТ ВА МАМНУНИЯТ ИФОДАСИ
Ўзбекистон касаба уюшмалари Федерацияси ташаббуси билан 

бухоролик 100 нафар аёлнинг Тошкентга саёҳати ташкил этилди

Касабасайр

ИССИҚКЎЛ 
ТААССУРОТЛАРИ

Ўзбекистон касаба уюшмалари Федерацияси тасарруфидаги «Касаба сайр»
 шўъба корхонаси ташаббуси  билан Қирғизистоннинг Иссиқкўл дам олиш масканига

 мамлакатимизнинг турли вилоятларидан юз нафарга яқин касаба уюшма аъзолари ва 
уларнинг оила аъзоларининг саёҳати ташкил этилди. Икки давлат раҳбарларининг 

мазкур ҳудудда бўлиб ўтган 2022 йил 20 июлдаги тарихий учрашуви давомида сайёҳлик 
алоқаларини янада мустаҳкамлашга қаратилган келишувларининг амалдаги исботи

 ўлароқ, ушбу тадбир доирасида меҳмонлар ҳудуднинг энгсўлим гўшасида жойлашган 
«Аврора» санаторийсида мириқиб ҳордиқ чиқардилар. 

ХУДДИ ТУШДА 
ЯШАГАНДЕКМАН

Очиғи, шу уч кун давомида бизга 
кўрсатилган эҳтиром, пойтахтнинг 
диққатга сазовор жойларини ўз кў-
зим билан кўрганда ичимдан ўтган 
ҳис-ҳаяжон ва туйғуларимни сўз би-
лан ифодалаб беролмайман. Шу муд-
дат оралиғида худди тушда яшаган-
декман. Ҳозир уйда ўтириб, сизларга 
шу хатни битяпману қалбимдан ажиб 
бир ўйлар ўтмоқда… 

Бизни Тошкент вокзалида ўзи-
миз тасаввур қилгандан-да зиёда қи-
либ, ҳурмат-иззат билан, карнай-сур-
найлар садоси остида, гўёки юксак 
чўққиларни забт этган қаҳрамон-
ларни кутиб олгандек қаршилашди. 
Энг яхши сиҳатгоҳдан жой беришди. 
Шоҳона дастурхон ёзишди. Пой-
тахтни айлантиришди. Диққатга са-
зовор боғлар, музейлар, зиёрат-
гоҳларда бўлдик. Биз учун махсус 
бадиий фильм ва концерт дастури на-
мойиш этилди. Қисқаси, ҳеч қачон 
эсдан чиқмайдиган таассуротларни 
туйдим.

Шуларнинг ҳаммаси оддий қиш­
лоқ аёли, эсини танигандан буён да-
ладан бошқа ерни кўрмаган оналар 
учун… 

Ўзим ҳам ҳудудимиздаги бир фер-
мернинг қўлида оддий ишчиман. Асо-
сий ишим пахта парваришлаш – чо-
пиш, экиш, териш. Терим мавсумида 
200 килограммгача пахта тераман. 
Бу мен учун оддий ҳолга айланган. 
Турмуш ўртоғим вафот этган. Икки 
бола билан ёлғиз қолганман. Топга-
ним рўзғорга аранг етади. Яхши ин-
сонларнинг кўмаги билан мана шун-
дай саёҳатлар ташкил этилиб, унда 
бизга ўхшаган оддий ва содда аёллар 
қамраб олинмаганда, билмадим, пой-
тахтни бир марта кўриш ҳам армон 
бўлиб қолармиди менга…

Биз каби дала ишчиларини ҳам эъ-
зозлаб, ҳурмат кўрсатиб, кўнглимизни 
тоғдек кўтарганлардан чексиз мин-
натдорман. Бизни сийлаганларни Ўзи 
сийласин. Президентимиз Шавкат 
Мирзиёев ҳамда Касаба уюшмалари 
раҳбариятига чексиз раҳмат айтаман. 
Доим соғ-саломат бўлишсин!

Нилуфар НИЁЗОВА,
Бухоро вилояти,

 Ромитан тумани

Миннатдорлик

Президентимиз Шавкат 
Мирзиёевнинг ташаббуси, 

Ўзбекистон касаба уюшмалари
Федерацияси раҳбарияти ҳомийли-

гида 100 нафар бухоролик аёл уч 
кун мобайнида Тошкент шаҳрида 

бўлдик. Улар орасида
 камина ҳам бор эди. 

Халқаро эксперт фикри

– Ассалому алайкум. Ав-
вало, интервьюга вақт 
ажратганингиз учун раҳ-
мат! Маълумки, Анқара 
Инқироз ва сиёсий 
тадқиқотлар маркази ҳам 
айни мақолага алоҳида 
эътибор қаратди. Унда таъ-
кидланганидек, бугун Мар-
казий Осиё минтақасида 
геосиёсий акторга айланиб 
бораётган Янги Ўзбекистон 
ва унинг лидери томонидан 
амалга оширилаётган сиё-
сатнинг тарихий нуқталари 
нималарда, деб ўйлайсиз?
Умуман, муаллиф фикрлари 
сизнинг фикрингизга мос 
келадими?

– Раҳмат. Ҳа, айтганингиздек, 
мақолада билдирилган фикрлар 
бутун дунёга ёйилди. Ўзгарувчан 
минтақавий ва глобал геосиёсатда 
Ўзбекистон ва Марказий Осиё 
бўйича жуда муҳим ва эътиборга 
молик кузатувлар мавжуд. Мате-
риалда масаланинг моҳиятига оид 
асосий жиҳатлар очиб берилган, 
ечимлари ҳам кўрсатилган.

Шубҳасиз, 2016 йилдан кейин 
минтақада энг катта тарихий жон-
ланишнинг бошланиши юз берди. 
Бошқача айтганда, бу даврга ке-
либ, минтақавий интеграция ва 
ўзликни излаш тушунчаларига 
қандайдир маъжозий образлар 
тилида эмас, балки аниқ сиёсий 
лисон орқали мурожаат қилишга 
ўтилди. Сўнгги йилларда амалга 
оширилган сиёсат Ўзбекистон 
учун ҳам, минтақа учун ҳам янги 
даврни бошлаб берди ва мин-
тақага «бирлик руҳи» қайтди.

«Бирдамлик» чақириқлари 
расмий риторикадан реал ҳара-
катга ўта бошлади. Шу нуқтаи на-
зардан, Янги Ўзбекистон етакчиси 
Президент Шавкат Мирзиёев то-
монидан амалга оширилган сиё-
сат минтақадаги баъзи нотўғри 
тасаввурларни йўққа чиқарди ва 
Марказий Осиёни геосиёсий субъ-
ектга айлантирди.

Айни пайтда Ўзбекистон Прези-
денти томонидан олиб борилаётган 
стратегия жуда аниқ. Унинг асосий 
устунлари, бу аввало, минтақа жа-
миятлари ва мамлакатлар ўртаси-
даги зиддият ҳамда муаммоларни 
ҳал қилиш, ўзаро ишончни шакл-
лантириш ва ушбу ишончни мин-
тақадаги давлатлар ҳамда жами-

ятларга сингдиришга асосланган. 
Яъни, содда қилиб айтганда, бу 
сиёсатнинг маъноси қўшнилар ўр-
тасида шаклланган «Мен» тушун-
часини умумийлик сингдирилган 
«Биз»га айлантириш эди. Ўйлай-
манки, бундай сиёсий қарор ўз са-
марасини берди: қўшнилар билан 
боғлиқ ҳар хил зиддиятли ҳолат-
лар, хусусан, чегара, сув муаммо-
лари ва айни сабабларга кўра кўзга 
ташланиб қоладиган этник низолар 
ҳал қилинди. Энг муҳими, илиқ ва 
самимий сиёсат орқали Ўзбекистон 
минтақа давлатлари ўртасидаги 
можароларда ишончли воситачи ва 
тинчлик ўрнатувчи янги кучга ай-
ланди. Бу эса муаммоларни мин-
тақанинг ўзи ҳал қила олишини 
исботлади. Шунингдек, айтмаса 
бўлмайдиган яна бир тарихий ўзга-
риш шуки, бу даврга келиб, қўшни 
давлатлар ўртасида ўзаро страте-
гик шериклик ва иттифоқчилик жа-
раёнларига ўтиш бошланди.

– Шу йилнинг 7-9 август кун-
лари Қозоғистонга ташриф 
давомидаги учрашувлардаги 
энг диққатга сазовор воқеа-
лардан бири шу бўлдики, Ўз-
бекистон Республикаси Пре-
зиденти Шавкат Мирзиёев 
ва Қозоғистон Республикаси 
Президенти Қосим-Жомарт 
Тоқаев иштирокида 2024-
2034 йилларга мўлжаллан-
ган Стратегик шериклик ва 
иттифоқчилик дастури қа-
бул қилинди.
Айни ҳужжат ва унинг аҳа-
мияти борасида Сизнинг 
муносабатингиз қандай?

– Таъкидланганидек, ушбу 
келишув билан Ўзбекистон ва 
Қозоғистон нафақат Марка-
зий Осиё, балки Евроосиёнинг 
геосиёсий маркази сифатида та-
рихий ва айни пайтда аниқ ҳамда 
дадил ишора берди. Бу қадам 
геосиёсий рақобат ва можаролар 
орқали минтақани бошқаришга 
уринаётган кучлар ва баъзи 
«ўйин»ларга энг мазмунли жавоб 
бўлди. Қолаверса, мазкур сиёсий 
ҳаракат орқали икки қўшни дав-
латнинг қатъий мақсад ва ирода 
муштараклиги яққол намоён 
этилди. Ўйлайманки, узоқни ўй-
лаб ва кучли сиёсий ирода кўрса-
тиб қўл урилган ушбу воқеа Мар-
казий Осиёда бўй кўрсатаётган 

интеграция борасидаги тушун-
чаларни янада мустаҳкамлайди, 
тартибга солади ва қолган қўш-
ниларни ҳам бу ҳаракат ортидан 
эргаштиради.

Айни шу жиҳатдан ҳам Ўзбекис­
тон ва Қозоғистон ўртасидаги 
иттифоқчилик минтақавий интег­
рациянинг икки ҳаракатланти-
рувчи кучи сифатида домино эф-
фектини яратди. Бу нуқталар мақо-
лада ҳам алоҳида келтириб ўтилган.

Шунингдек, Ўзбекистон ва 
Озарбайжон ўртасида яқинда им-
золанган иттифоқчилик шарт-
номаси ҳамда Қозоғистон ва 
Тожикистон ўртасидаги жара-
ёнлар ҳам бунинг муҳим кўрсат-
кичи сифатида баҳоланиши мум-
кин. Ушбу келишувлар билан 
Каспий денгизи марказида жой-
лашган Марказий Осиё ва Кавказ 
минтақалари ўртасидаги узилиш 
қайта тикланади. 

– Айни шу йиғилишларда 
«юз йиллардан буён янг
рамаган, қўрқув ва тал-
васа ичра тилларга кўчма-
ган улуғ бир ғоя – «минтақа 
интеграцияси», «минтақа-
вий ўзига хослик» деган 
сиёсий чақириқлар ўртага 
ташланди» дея келтиради 
муаллиф мақола давомида.
Сиз ушбу қарашларни қан-
дай ифодалаган бўлар эдин-
гиз? 

– Бу икки муҳим тушунчалар 
аслида энг катта йўқотиш бўл-
ган ва, аввало, иккала раҳбарни 
ҳам буни қайтаришдаги интилиш, 
мардонавор ҳаракатлари билан 
табриклайман.

Дунёнинг баъзи жойларида 
бир-биридан мутлақо фарқ қила-
диган цивилизация, маданият ва 
эътиқодга эга бўлган давлат ва 
халқлар бирлашмоқда. Айни пай-
тда минтақавий ўзликка бўлган ин-
тилиш минтақадаги бўлиниш ки-
шанларини бузди. Туркистон ҳудуди 
туркистонлик руҳи билан янги дунё 
тузумида ўз ўрнини эгаллайди.

Шу нуқтаи назардан, худди 
мақолада келтирилганидек, «мин-
тақавий интеграция» ва «мин-
тақавий ўзлик»ка яна эга бўлиш 
бу глобализмнинг ҳалокатли таъ-
сирига қарши минтақавий реф-
лекснинг уйғониши ва қайтиши, 
дейишим мумкин.

– Мақолада Қудратилла 
Рафиқов минтақа халқла-
рининг бирдамлиги ху-
сусида сўз юритар экан, 
шундай ибораларни кел-
тиради: «минтақа халқлари-
нинг «ўғирланган» ўзлиги», 
«йўқотилган қалб», умум-
миллий ғурур хусусида кеча-
ётган фикрларда айни ибора 
ярқ этиб кўзга ташлангани 
сабаби шундаки, миллий ўз-
ликдан янада чуқурлашиб, 
балки кенгайиб, минтақа 
ўзлигига, қадим томирлар-
нинг жонланишига, қадим 
дарёларда яна обиҳаёт оқи-
шига ишора бераётгандек 
туюлади.
Сизнингча, «ўғирланган» 
ўзликнинг қайтиши мин-
тақа халқларининг ҳаётига, 
умуман, минтақанинг бу-
гунги геосиёсий манзара-
сига – иқлимига қандай 
таъсир кўрсатади?

–	 Ўзлик – бу «қалб»дир. Мин-
тақа ушбу руҳнинг аҳамиятини 
унутиб, уни йўқотганида, у хори-
жий аралашувлар майдонига айла-
нади ва аксилўзликка дуч келади. 
Шуни унутмаслик керакки, ўзлик 
инқирозини бошдан кечираётган 
минтақа тўлиқ мустақилликка ва 
мустаҳкам келажакка эга бўла ол-
майди. Бу тушунча йўқолса, бирлик 
ҳам йўқолиб кетади. Умумий ўзлик, 
идентиклик, яъни кимлик деган ту-
шунча ҳис этилмас экан интегра-
ция ва бирлик учун бўлган ҳаракат 
муваффақиятсиз кечади.

Демак, ўзлик, идентиклик, 
яъни кимлик каби тушунчаларни 
билиш ва ҳис қилиш – бу омон қо-
лиш демакдир. Замонавий дунёда 
ҳокимият учун кураш бу аслида 
юксак цивилизация учун кураш 
деганидир. 

Бу босқичда «бўлиб ташла ва 
ҳукмронлик қил» тамойили бу-
гунги кунда ҳам империализм­
нинг энг фойдали стратегияси си-
фатида қўлланилади. Марказий 
Осиё, Туркий дунё мақсадли гео-
график ҳудудлардан бири ҳисоб­
ланади.

Шунинг учун «ўғирланган» ўз-
лик» ёки «унутилган ўзлик»ни 
қайтариш келажак учун катта 
аҳамиятга эга. Уни қайта тиклаш 
билан минтақада ҳақиқий бир-
ликка эришилади ва янги кўп 

қутбли дунё тартибида ўз ўрнини 
эгаллаши мумкин бўлади. Демак, 
Туркистон ўзининг миллий ва та-
рихий кодларига қайтишни бош­
лади. Бу воқеаларнинг барчаси 
шундан далолат бермоқда. 

– Август ойининг яна бир 
катта воқеаси бу Парижда 
ўтказилган Олимпиада 
бўлди. Унда Ўзбекистон 
қайд этган натижадан, ал-
батта, Туркий давлатлар 
халқлари ҳам бирдек қу-
вонди, спортчиларимиз-
нинг муваффақиятини 
барча қардошларимиз уму-
мий ғалаба сифатида қабул 
қилишганидан хурсандмиз. 
Дунё экспертлари бу сал-
моқли натижалар Ўзбекис
тоннинг турли соҳаларда 
минтақадаги акторга айла-
наётганининг белгисидир, 
деб таъкидлашмоқда. Шу 
ўринда, Сизнинг фикрин-
гизни билмоқчи эдик.

– Олимпиадада Ўзбекистон 
эришган натижалар биз учун катта 
қувонч ва ғурур манбаи бўлди. 
Янги Ўзбекистон – барча соҳаларда 
ёрқин юлдуздир. Спортда шакл-
ланаётган бу манзара Ўзбекистон 
минтақавий ва глобал миқёсда му-
носиб, соғлом ўсиш сиёсатини олиб 
бораётганидан далолат беради. 
Унинг ёш, ҳаракатчан аҳолиси на-
фақат Ўзбекистон, балки бутун тур-
кий дунёнинг келажаги порлоқли-
гидан далолат беради.

Эришилган натижани тур-
кий дунёнинг ютуғи деб билдик. 
Бошқа экспертлар ҳам фикрла-
римга қўшиладилар, деб ўйлай-
ман. Ушбу умумий туйғу шундан 
далолат берадики, узоқ бўлсак 
ҳам қалб алоқасини узиш мумкин 
эмас. Мен буюк руҳ деб атайдиган 
ўзликни танамиз эртами-кечми 
англаб етади. Олимпиадада эри-
шилган муваффақият эса мазкур 
руҳнинг қайтишини тезлаштирди.

Умуман олганда, тилда, ишда, 
ғояларда ва юракда бирлик бў-
лиши керак ва бу сари қадам 
ташланмоқда. 

Мен ҳам Ўзбекистон, Марказий 
Осиё ва туркий дунёдаги қардош­
ларимизга ўз меҳр-муҳаббатим ва 
ҳурматимни изҳор этаман.

«Дунё» АА

Меҳмет Сейфитдин ЭРОЛ,
Анқара Инқироз ва сиёсий тадқиқотлар
маркази директори, профессор:

ТИЛДА, ИШДА, ҒОЯЛАРДА 
ВА ЮРАКДА БИРЛИК

Марказий Осиёда бу сари муҳим қадамлар ташланмоқда

Машҳур тарихчи ва сиёсат-
шунос Жон Смит айтганидек, 
«Мамлакат тараққиёти на-
фақат унинг иқтисодий ўсиши, 
балки жаҳон миқёсида тинч-
лик, барқарорлик ва ҳамкорлик-
ни мустаҳкамлаш қобилияти 
билан ҳам ўлчанади». Бу кайфи-
ят, айниқса, бугунги Ўзбекис­
тонга ниҳоятда мос келади.

Алоҳида таъкидламоқчи-
ман, бу фикрлар журналист-
нинг интервью учун айтаёт-
ган шунчаки чиройли сўзлари 
эмас, бу хорижлик эксперт-
лар ва оммавий ахборот воси-
талари томонидан билди-
рилган фикрлар жамланмаси, 
аслида! 

Ўзбекистоннинг ички ва 
ташқи сиёсатдаги салмоқли 
ютуқлари сўнгги йилларда 
тобора кўпроқ эътироф этил-
моқда.

Мутахассислар таъбири би-
лан айтганда, Янги Ўзбекистон 
иқтисодий ислоҳотларни ўз-
лаштириб, минтақавий дипло-
матияни кучайтириб, ижти-
моий ривожланишга устувор 
аҳамият қаратган ҳолда ижо-
бий ўсувчан йўлга ўтди. 

Сиёсатшунос Қудратилла 
Рафиқовнинг мамлакатимиз 
ташқи сиёсатида устувор 
йўналиш ҳисобланган – Мар-
казий Осиё давлатлари билан 
яхши қўшничилик сиёсати 
жараёнлари ифодаланган 
«Уйғонаётган Арслон» номли 
мақоласида ҳам бу фикрлар ўз 
ифодасини топган. 

Мазкур мақола Eвропа гео­
сиёсий форуми сайти, Жа-
нубий Кореянинг «Diplomacy 
Journal» журнали, Туркиянинг 
Анқара Инқироз ва сиёсий 
тадқиқотлар маркази сайти, 
Қозоғистоннинг «Инфозакон», 
Қирғизистоннинг «Алянс 
Пресс» ва бошқа хорижий 
масс-медиа томонидан кенг 
ёритилди.

«Дунё» ахборот агентлиги 
мухбирининг Анқара Инқироз 
ва сиёсий тадқиқотлар мар-
кази директори, профессор 
Меҳмет Сейфитдин Эрол 
билан суҳбати Ўзбекистон-
нинг Марказий Осиёда асосий 
актор сифатидаги мавқеига 
қандай келгани ва халқаро 
эътиборни қозонгани 
хусусида бўлди.

Ватандошларимизни 
Мустақиллигимизнинг 33 йиллиги 

билан самимий қутлайди! 
Истиқлолимиз шарофати ила 
гуллаб-яшнаётган юртимизда 
ҳамиша тинчлик-осойишталик 

ҳукм сурсин. Хонадонимиздан 
хотиржамлик ва шодлик 

аримасин!

Транспорт, йўл ва капитал қурилиш, 
қурилиш индустрияси ходимлари касаба 
уюшмаси Республика кенгаши жамоаси

Истик,лолимиз абадий бўлсин!

bilan ishlash –
(71) 256-85-43

Marketing va obuna –
(71) 256-87-73

Nashr ko‘rsatkichi: 133

Gazeta ofset usulida,
A-2 formatida bosildi.
Hajmi 2 bosma taboq.

Buyurtmа G-811

Hududlardagi
muxbirlar:

Qoraqalpog‘iston
 Respublikasi – 

(+998-99) 889-98-20
Andijon viloyati – 

(+998-99) 889-90-23
Buxoro viloyati – 

(+998-99) 889-90-31
Navoiy viloyati –

(+998-90) 500-05-12
Jizzax viloyati –

(+998-99) 889-90-34
Namangan viloyati – 
(+998-99) 889-98-02
Samarqand viloyati –
(+998-99) 889-90-26
Sirdaryo viloyati –

(+998-99) 889-98-55
Surxondaryo viloyati –

(+998-90) 379-19-70
Toshkent viloyati –

(+998-99) 600-40-44
Farg‘ona viloyati –

(+998-99) 889-90-24
Xorazm viloyati –

(+998-99) 889-98-01
Qashqadaryo viloyati –

(+998-99) 889-90-27

Navbatchi muharrir:
A. Abdurahmonov

Musahhihlar:
D. Xudoyberganova,

D. Ravshanova

Sahifalovchi:
H. Abdujalilov

Umumiy adadi 35 026 та
Shundan: 

7 150 nusxasi
 «Sharq» nashriyot-matbaa 
aksiyadorlik kompaniyasi 

bosmaxonasi –
Toshkent shahri,

Buyuk Turon ko‘chasi,
 41-uyda;

19 077 nusxasi
 «Erudit» MChJ 
bosmaxonasi – 

Samarqand shahri,
 Spitamen ko‘chasi,

 270-uyda;
8 799 nusxasi 
«Poligraf-Press»

MChJ bosmaxonasi –
Marg‘ilon shahri,

Turkiston ko‘chasi, 
236-«b» uyda
chop etildi. 

Янгийўл тумани, «Саховат» маҳалласи, 2-тор кўчаси, 2-уй учун Турманов 
Азилхон номига берилган барча кадастр ҳужжатлари йўқолгани сабабли бе-
кор қилинади.

* * *
Фуқаро Гафуржанова Зиёда Исраиловнага тегишли фуқаролик паспорти, 

ҳайдовчилик гувоҳномаси ҳамда автомашина техник паспорти йўқолган. Топиб 
берган киши рағбатлантирилади.Тел: 99-264-00-30.

* * *
Янгийўл туманидаги «XURSANOY BOG’I» фермер хўжалигининг думалоқ 

муҳри йўқолгани сабабли бекор қилинади.

Ўзбекистон касаба уюшмалари Федера-
циясининг Фарғона вилояти кенгаши Таъ-
лим ва фан ходимлари касаба уюшмаси 
Риштон тумани кенгаши раиси Эркинжон 
Абдуллаевга акаси 

Насирулло АБДУЛЛАЕВ
вафот этгани муносабати билан ҳамдарлик 
билдиради. 

тошкент кимё-технология институти 
 янгиер филиали  маъмурияти ва 

касаба уюшма қўмитаси 
барча юртдошларимизни

мустақилликнинг
 33 йиллик байрами 

билан самимий 
қутлайди.

Янги Ўзбекистонда 
амалга оширилаётган 
тарихий ўзгаришлар, 

Учинчи Ренессанс 
пойдеворини қуришдек 
эзгу амаллар асносида 

олий таълим тизимида ҳам 
жуда катта хайрли ишлар 

рўёбга чиқарилаётган 
шу кунларда энг улуғ 

айём барчамизга 
муборак бўлсин!

Табрик

Эълонлар
Ўзбекистон Соғлиқни сақлаш ходимлари 

касаба уюшмаси Республика кенгаши жамоа­
си кенгашнинг ташкилий ишлар бўйича бош 
мутахассиси Дилором Тошматовага турмуш 
ўртоғи

Маъмуржон ПАРПИЕВ
вафот этгани муносабати билан ҳамдардлик 
билдиради.

Ўзбекистон касаба уюшмалари Федерацияси-
нинг Фарғона вилояти кенгаши жамоаси Таълим 
ва фан ходимлари касаба уюшмаси Данғара ту-
мани кенгаши раиси Мирзажон Қурбоновга воли-
даи муҳтарамаси 

Мўтабархон ҚУРБОНОВА
вафот этгани муносабати билан таъзия билди-
ради. 


